პროექტი
	საქართველოს მთავრობის

დადგენილება

ქ. თბილისი                                               2019 წელი

სამშენებლო ობიექტებზე შრომის უსაფრთხოების ინტეგრირებული მონიტორინგის ღონისძიებების განხორციელების შესახებ



	საქართველოს ორგანული კანონის ,,შრომის უსაფრთხოების შესახებ“, საქართველოს ორგანული კანონის ,,საქართველოს შრომის კოდექსის“, საქართველოს ორგანული კანონის ,,ადგილობრივი თვითმმართველობის კოდექსის“,  საქართველოს კანონის ,,პროდუქტის უსაფრთხოებისა და თავისუფალი მიმოქცევის კოდექსისა“ და ,,საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის  შესაბამისად:
1. მომეტებული საფრთხის შემცველი, მძიმე, მავნე და საშიშპირობებიან, ასევე, მომეტებული ტექნიკური საფრთხის შემცველ სამუშაო ადგილებზე, რომლებიც შეიცავს მომეტებულ რისკს ადამიანის სიცოცხლის და ჯანმრთელობისათვის, ასევე იმ ობიექტებზე, სადაც არ არის უზრუნველყოფილი სამშენებლო/ტექნიკური უსაფრთხოების ნორმები, შრომის ან/და ტექნიკური უსაფრთოების ნორმების დარღვევების პრევენციის, მონიტორინგისა და მყისიერი რეაგირების მიზნით, დაევალოთ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და საქართველოს ეკონომიკისა და მდგრადი განვითარების სამინისტროს, შეიმუშაონ და განახორციელონ ერთობლივი, ინტეგრირებული მონიტორინგის ღონისძიებები.

2. ამ დადგენილების პირველ პუნქტში განსაზღვრულ ღონისძიებებში მონაწილეობის მიღება ეთხოვოს ქ. თბილისის მუნიციპალიტეტის მერიას, ხოლო, საჭიროების შემთხვევაში, შესაბამის მუნიციპალიტეტის ორგანოებს.

3. ინტეგრირებული მონიტორინგის ღონისძიებების უზრუნველსაყოფად, ამ დადგენილების პირველ და მე-2 პუნქტებში განსაზღვრული უწყებები, მათი კომპეტენტური სამსახურების მონაწილეობით, ქმნიან ინტეგრირებული მონიტორინგისა და ინსპექტირების ჯგუფ(ებ)ს (შემდგომში - მონიტორინგის ჯგუფი).

4. საჭიროების გათვალისწინებით, მონიტორინგის ჯგუფის მუშაობაში შესაძლებელია, ჩართული (მოწვეულ) იქნენ სხვა პირებიც, კანონმდებლობით დადგენილი წესით.     

5. შრომის ან/და მშენებლობის/ტექნიკური უსაფრთოების ნორმების დარღვევების პრევენციის, მონიტორინგისა და მყისიერი რეაგირების მიზნით, მონიტორინგის ჯგუფმა, უზრუნველყოს, მომეტებული საფრთხის შემცველ, მძიმე, მავნე და საშიშპირობებიან, ასევე, მომეტებული ტექნიკური საფრთხის შემცველ სამუშაო ადგილებზე, რომლებიც შეიცავს მომეტებულ რისკს ადამიანის სიცოცხლისა და ჯანმრთელობისთვის, დასაქმებულთა შრომის პირობებისა და სამუშაო ადგილების შესაბამისობის შეფასება საქართველოს კანონმდებლობით დადგენილ შრომის უსაფრთხოების მოთხოვნებთან, მათ შორის, ობიექტის მშენებლობის/ტექნიკური უსაფრთხოების ნორმებთან შესაბამისობის დადგენა და შესაბამისი ღონისძიებების გატარება.
6. ამ დადგენილების პირველ და მე-2 პუნქტებში აღნიშნული უწყებები ინტეგრირებული მონიტორინგის ღონისძიებებს შეიმუშავებენ და ატარებენ ურთიერთშეთანხმებული ფორმატით.

7. მონიტორინგის ჯგუფი საქმიანობას ახორციელებს კანონმდებლობით დადგენილი წესით და მოქმედებს კანონმდებლობით მინიჭებული უფლებამოსილების ფარგლებში.
8. დადგენილება ამოქმედდეს გამოქვეყნებისთანავე.

პრემიერ - მინისტრი                                                                                            მამუკა ბახტაძე




ურთიერთთანამშრომლობის  მემორანდუმი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს, საქართველოს ეკონომიკისა და მდგრადი განვითარების სამინისტროსა და ქალაქ თბილისის მუნიციპალიტეტის მერიას შორის

ქ.თბილისი                                                                                          _________________ 2019 წ

წინამდებარე მემორანდუმით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, წარმოდგენილი ------------------------------------------------------ სახით, საქართველოს მთავრობის 2018 წლის 14 სექტემბრის  N473 დადგენილებით დამტკიცებული ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ” განსაზღვრული უფლებამოსილების ფარგლებში, საქართველოს ეკონომიკისა და მდგრადი განვითარების სამინისტრო, წარმოდგენილი ---------------------------------------- სახით, საქართველოს მთავრობის 2016 წლის 11 თებერვლის N70 დადგენილებით დამტკიცებული ,,საქართველოს ეკონომიკისა და მდგრადი განვითარების სამინისტროს დებულების დამტკიცების შესახებ“ განსაზღვრული უფლებამოსილების ფარგლებში და ქალაქ თბილისის მუნიციპალიტეტის მერია, წარმოდგენილი --------------------------------------------------- სახით, ქ. თბილისის საკრებულოს 2014 წლის 22 დეკემბრის N19-58 დადგენილებით დამტკიცებული ,,ქალაქ თბილისის მუნიციპალიტეტის მერიის დებულებით‘‘ განსაზღვრული უფლებამოსილების ფარგლებში (შემდგომში - მხარეები), 

ხელმძღვანელობენ რა, საქართველოს ორგანული კანონით ,,შრომის უსაფრთხოების შესახებ“, საქართველოს ორგანული კანონით ,,საქართველოს შრომის კოდექსის“,  საქართველოს კანონით ,,პროდუქტის უსაფრთხოებისა და თავისუფალი მიმოქცევის კოდექსი“, საქართველოს ორგანული კანონის ,,ადგილობრივი თვითმმართველობის კოდექსის“, საქართველოს მთავრობის 2018 წლის 14 სექტემბრის N473 დადგენილებით ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ”, საქართველოს მთავრობის 2016 წლის 11 თებერვლის N70 დადგენილებით ,,საქართველოს ეკონომიკისა და მდგრადი განვითარების სამინისტროს დებულების დამტკიცების შესახებ“, ქ. თბილისის საკრებულოს 2014 წლის 22 დეკემბრის N19-58 დადგენილებით ,,ქალაქ თბილისის მუნიციპალიტეტის მერიის დებულებით“, ,,საჯარო სამართლის იურიდიული პირის – ტექნიკური და სამშენებლო ზედამხედველობის სააგენტოს დებულების დამტკიცების შესახებ“ საქართველოს ეკონომიკის, და მდგრადი განვითარების მინისტრის 2012 წლის 23 ივლისის N1-1/1527 ბრძანების, ,,შრომის უსაფრთხოების ინტეგრირებული მონიტორინგის ღონისძიებების განხორციელების შესახებ“ საქართველოს მთავრობის ------ დადგენილებისა და სხვა ადმინისტრაციული - სამართლებრივი აქტებით, 

თანხმდებიან შემდეგზე:
მუხლი 1. მემორანდუმის მიზნები და ამოცანები

მემორანდუმის მიზანია სამშენებლო ობიექტებზე ინტეგრირებული მონიტორინგის ერთობლივი ღონისძიებების შემუშავება და გატარება, იმ შრომის ან/და ტექნიკური/სამშენებლო უსაფრთხოების ნორმების დარღვევაზე მონიტორინგის, რეაგირების და შემდგომი პრევენციის მიზნით, რომლებიც შეიცავს ადამიანის სიცოცხლის ხელყოფის ან/და ჯანმრთელობის დაზიანების მყისიერ და მომეტებულ რისკს.
მუხლი 2. მემორანდუმით გათვალისწინებულ ღონისძიებებში ჩართული  ერთეულები

1. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტი.

2. საქართველოს ეკონომიკისა და მდგრადი განვითარების სამინიტროს სახელმწიფო კონტროლს დაქვემდებარებული საჯარო სამართლის იურიდიული პირის – ტექნიკური და სამშენებლო ზედამხედველობის სააგენტო.
3. ქალაქ თბილისის მუნიციპალიტეტის მერიის მუნიციპალური ინსპექცია.

 მუხლი 3. ერთობლივი ღონისძიებები

1. შრომის ან/და ტექნიკური/სამშენებლო უსაფრთოების ნორმების დარღვევების პრევენციის, მონიტორინგისა და მყისიერი რეაგირების მიზნით, მხარეები, საჭიროებისამებრ, უზრუნველყოფენ ინტეგრირებული მონიტორინგის ღონისძიებების ერთობლივ შემუშავებასა და გატარებას, მათ შორის,:
1.1 ინტეგრირებული მონიტორინგის ჯგუფ(ებ)ს შექმნას;

1.2 სამუშაო ადგილებზე, შრომის პირობების უსაფრთხოების ნორმების, ასევე მშენებლობისა და ტექნიკური უსაფრთხოების ნორმების დარღვევების მონიტორინგსა და მყისიერ რეაგირებას, მათ შორის, შესაბამისი პროცედურების გატარებას;

1.3 ერთობლივი საინფორმაციო და ცნობიერების ამაღლების კამპანიის დაგეგმვასა და წარმოებას;

1.4 სხვა ღონისძიებების გატარებას.

2. მხარეები უზრუნველყოფენ ამ მემორანდუმით გათვალისწინებული ღონისძიებების განხორციელებაში ჩართული პირების კოორდინირებას.

3. მხარეები, ცალკეული შეთანხმებების ფარგლებში, თანამშრომლობის ძირითადი მიმართულებების მიხედვით, განსაზღვრავენ კონკრეტულ ღონისძიებებს.

4. მხარეები მონიტორინგის/შემოწმების/ინსპექტირების განხორციელებისას მოქმედებენ მათთვის საქართველოს კანონმდებლობით მინიჭებული უფლებამოსილების ფარგლებში.
5. მხარეები ახდენენ ამ მემორანდუმის მიზნებთან დაკავშირებული ინფორმაციის ურთიერთგაცვლას.

6. ამ მუხლით განსაზღვრული ღონისძიებების საერთო კოორდინაციას                                       უზრუნველყოფს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. 

7. მემორანდუმი არ ახდენს გავლენას მემორანდუმის მიზნებით გათვალისწინებულ მხარეთა იმ კომპეტენციებსა და უფლებამოვალებებზე, რომელებსაც მხარეები ახორციელებენ დამოუკიდებლად.

მუხლი 4. მემორანდუმის ფარგლებში საკონტაქტო პირები
1. ორმხრივი თანამშრომლობის საკითხების კოორდინაციისა და ინტეგრირებული მონიტორინგის ჯგუფ(ებ)ს შექმნის შექმნის მიზნით, მხარეები განსაზღვრავენ შესაბამის სამსახურებს და/ან პასუხისმგებელ პირებს:
1.1. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ................................
1.2. საქართველოს ეკონომიკისა და მდგრადი განვითარების სამინისტროს ....................................
1.3. ქალაქ თბილისის მუნიციპალიტეტის მერიის .............................

მუხლი 5.  მემორანდუმში ცვლილებებისა და დამატებების შეტანა

მემორანდუმში, მხარეთა შეთანხმების საფუძველზე, შესაძლებელია ცვლილებებისა და დამატებების შეტანა, რომელიც ფორმდება წერილობითი ფორმით  და იგი წარმოადგენს მემორანდუმის განუყოფელ ნაწილს.

მუხლი 6. სხადასხვა დებულებები

1. წინამდებარე მემორანდუმი ძალაში შედის მხარეთა მიერ მისი ხელმოწერის დღეს და მოქმედებს უვადოდ, იმ შემთხვევაში, თუ რომელიმე მხარე წერილობით არ აცნობებს მეორე მხარეს განზრახვას, წინამდებარე მემორანდუმის მოქმედების შეწყვეტის შესახებ. 
2. მხარეები უფლებამოსილნი არიან შეწყვიტონ მემორანდუმი, რის შესახებაც 1 (ერთი) თვით ადრე უნდა ეცნობოს მეორე მხარეს.
3. მემორანდუმი შედგენილია ქართულ ენაზე, 3 (სამ) თანაბარი იურიდიული  ძალის მქონე ეგზემპლარად და ინახება მხარეებთან.
მუხლი 7. მხარეთა რეკვიზიტები

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო

....................................................

საქართველოს ეკონომიკისა და მდგრადი განვითარების სამინისტრო

............................................................................

ქ.თბილისის მუნიციპალიტეტის მერია

…....................................................
პროექტი

საქართველოს მთავრობის
დადგენილება N 

ქ.თბილისი                                      2019   წ                 

	„სიმაღლეზე მუშაობის უსაფრთხოების მოთხოვნების შესახებ ტექნიკური რეგლამენტის დამტკიცების თაობაზე“ საქართველოს მთავრობის 2017 წლის 27 ოქტომბრის №477 დადგენილებაში ცვლილების შეტანის შესახებ 




	მუხლი 1


	„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „სიმაღლეზე მუშაობის უსაფრთხოების მოთხოვნების შესახებ ტექნიკური რეგლამენტის დამტკიცების თაობაზე“ საქართველოს მთავრობის 2017 წლის 27 ოქტომბრის №477 დადგენილებით (www.matsne.gov.ge, 30/10/2017,  300160070.10.003.020186) დამტკიცებული „ტექნიკური რეგლამენტის − სიმაღლეზე მუშაობის უსაფრთხოების მოთხოვნების შესახებ‘‘ 

1. მე-2 მუხლის პირველი პუნქტი ჩამოყალიბდეს შეემდეგი რედაქციით:

„1. ტექნიკური რეგლამენტის მოთხოვნების შესრულებაზე ზედამხედველობასა და კონტროლს უფლებამოსილების ფარგლებში ახორციელებენ სამშენებლო საქმიანობაზე სახელმწიფო ზედამხედველობის შესაბამისი ორგანოები და საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტი.“

2. მე-2 მუხლს პირველი პუნქტის შემდეგ დაემატოს შემდეგი შინაარსის 11 პუნქტი: 


„11. იმ შემთხვევაში, თუ ამ მუხლის პირველი პუნქტით გათვალისწინებული მაკონტროლებელი ორგანოები ტექნიკური რეგლამენტის შესრულების კონტროლს ახდენენ ერთობლივად, შრომის/ტექნიკური/მშენებლობის უსაფრთხოების ინტეგრირებული მონიტორინგის ღონისძიებების ფარგლებში, ზედამხედველობა ხდება მხოლოდ ისეთი დარღვევებისთვის, რომლებიც შეიცავს მომეტებულ რისკს ადამიანის სიცოცხლისა და ჯანმრთელობისთვის. ზედამხედველობა უნდა განხორციელდეს შემდეგი წესით:
ა) სამშენებლო საქმიანობაზე სახელმწიფო ზედამხედველობის ორგანოები - აკონტროლებენ  ტექნიკური რეგლამენტის მე-5 - მე-10 და მე-15 მუხლებით გათვალისწინებული მოთხოვნების შესრულებას;
ბ) საქართველოს ოკუპირებული ტერიტორიებიდან დევნილთა, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტი -  აკონტროლებს ტექნიკური რეგლამენტის მე-4 მუხლის პირველი-მე-4  პუნქტებით, მე-11 - მე-14 და მე-16 მუხლებით გათვალისწინებული მოთხოვნების შესრულებას.

3. მე-3 მუხლს დაემატოს შემდეგი შინაარსის „ე“ ქვეპუნქტი:

„ე) შრომის უსაფრთხოებაზე პასუხისმგებელი პირი − დამსაქმებლის მიერ დანიშნული/მოწვეული შესაბამისი კვალიფიკაციის მქონე პირი, რომელიც შრომის უსაფრთხოების ნორმების დარღვევის პრევენციის მიზნით უზრუნველყოფს შრომის უსაფრთხოების ღონისძიებების დანერგვასა და მართვას.“

4. მე-4 მუხლის მე-3 პუნქტი ჩამოყალიბდეს შემდეგი რედაქციით:

„3. დამსაქმებელი ვალდებულია, გამოყოს შრომის უსაფრთხოებაზე პასუხისმგებელი პირი, რომელიც ობიექტზე სიმაღლეზე სამუშაოების განხორციელებისას  დაიცავს  ტექნიკური რეგლამენტის მოთხოვნებს. შრომის უსაფრთხოებაზე  პასუხისმგებელი პირი უნდა აკმაყოფილებდეს „შრომის უსაფრთხოების შესახებ“ საქართველოს ორგანული კანონით გათვალისწინებულ მოთხოვნებს. 

მუხლი 2. დადგენილება ამოქმედდეს გამოქვეყნებისთანავე.

პრემიერ–მინისტრი                                                                                   მამუკა ბახტაძე
განმარტებითი ბარათი

 „სიმაღლეზე მუშაობის უსაფრთხოების მოთხოვნების შესახებ ტექნიკური რეგლამენტის დამტკიცების თაობაზე“ საქართველოს მთავრობის 2017 წლის 27 ოქტომბრის №477 დადგენილებაში ცვლილების შეტანის შესახებ 

საქართველოს მთავრობის დადგენილების პროექტზე:

1. ინფორმაცია სამართლებრივი აქტის პროექტის შესახებ 

საქართველოს მთავრობის 2017 წლის 27 ოქტომბრის  N477 დადგენილებით დამტკიცებული „ტექნიკური რეგლამენტის - სიმაღლეზე მუშაობის უსაფრთხოების მოთხოვნების შესახებ“ მე-მე-2 მუხლის პირველ პუნქტში შეტანილ იქნა ტექნიკური ხასიათის ცვლილება და სამინისტროს დასახელება შესაბამისობაში მოვიდა არსებულთან. ასევე ამავე პუნქტს დაემატა 11 პუნქტი, რომლითაც შრომის/ტექნიკური/მშენებლობის უსაფრთხოების ინტეგრირებული მონიტორინგის ღონისძიებების ფარგლებში, უფლებამოსილებათა ერთობლივი განხორციელების დროს, გაიმიჯნა სამშენებლო საქმიანობაზე სახელმწიფო ზედამხედველობის ორგანოებისა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტს შორის სამშენებლო სფეროში უფლებამოსილებები და მათი რეგულირების სფეროები. 

დადგენილების მიზნებისათვის მე-3 მუხლში განისაზღვრა შრომის უსაფრთხოებაზე პასუხისმგებელი პირის განმარტება და აღნიშნული განმარტების საფუძველზე ასევე დაზუსტდა ამავე დადგენილებით დამტკიცებული ტექნიკური რეგლამენტის მე-4 მუხლის მე-3 პუნქტი, რომლის მიხედვითაც დამსაქმებლის მიერ გამოყოფილი შრომის უსაფრთხოებაზე პასუხისმგებელი პირი უნდა აკმაყოფილებდეს „შრომის უსაფრთხოების შესახებ“ საქართველოს ორგანული კანონის მოთხოვნებს, ვინაიდან სიმაღლეზე მუშაობა არის განსაკუთრებული საფრთხის შემცველი სამუშაო, რომლის მიმდინარეობაზე ზედამხედველობასა და კონტროლს ლოკალურად, სამშენებლო მოედანზე, უნდა განახორციელოს სათანადო ცოდნით აღჭურვილმა, შესაბამისი კვალიფიკაციის მქონე პირმა. 
2. პროექტის მიღებით გამოწვეული საფინანსო‑ეკონომიკური შედეგების გაანგარიშება.

პროექტის მიღება არ უკავშირდება დამატებითი ხარჯების გაწევას.

3. პროექტის მოსალოდნელი შედეგები
დადგენილების პროექტის მიღება დაეხმარება დამსაქმებელს, დასაქმებულებს შეუქმნას უსაფრთხო და ჯანსაღი სამუშაო გარემო. ასევე უზრუნველყოფს უფლებამოსილებათა გამიჯვნას სამშენებლო სფეროში  ზედამხედველი ორგანოების მიერ ერთობლივი მონიტორინგისა და ინსპექტირების პროცესში უფლება-მოვალეობათა განხორციელება კუთხით.

4. პროექტის განხორციელების ვადები
დადგენილება ამოქმედდება გამოქვეყნებისთანავე და მისი მოქმედება არ არის დაკავშირებული რაიმე კონკრეტულ ვადასთან.
5. პროექტის ავტორი და წარმდგენი
პროექტის ავტორი და წარმდგენია საქართველოს  ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
პროექტი

დანართი N1 - პროტოკოლი

საქართველოს ეკონომიკისა და მდგრადი განვითარების სამინისტროს სსიპ ტექნიკური და სამშენებლო ზედამხედველობის სააგენტოს, საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტის, ქალაქ თბილისის მუნიციპალიტეტის მერიის მუნიციპალური ინსპექციის მიერ ერთობლივი მონიტორინგის/ინსპექტირების განხორციელების დროს ინსპექტირების/მონიტორინგის ჩატარების  წესისა და პროცედურების შესახებ
მუხლი 1. ზოგადი დებულებები

1. საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტის (შემდგომში - დეპარტამენტი), საქართველოს ეკონომიკისა და მდგრადი განვითარების სამინისტროს სსიპ ტექნიკური და სამშენებლო ზედამხედველობის სააგენტოს (შემდგომში - სააგენტო), ქალაქ თბილისის მუნიციპალიტეტის მერიის მუნიციპალური ინსპექციის (შემდგომში - ინსპექცია)  თანამშრომლების მიერ სამშენებლო ობიექტზე ერთობლივი მონიტორინგის/ინსპექტირების (შემდგომში - ინსპექტირება) განხორციელების დროს გამოიყენება წინამდებარე პროტოკოლით დადგენილი წესები.
2.  ეს წესი არის სახელმძღვანელო ყველა ინსპექტირების პროცესში ჩართული პირისათვის, რომელიც ახორციელებს ინსპექტირებას და პასუხისმგებელია ინსპექტირების განხორციელების პროცესის მიმდინარეობასა და ზედამხედველობაზე. 
მუხლი 2. ინსპექტირების ჩატარების წესი
1. ინსპექტირება მოიცავს შემდეგ მიმართულებებს:

ა) სამშენებლო და მომეტებული ტექნიკური საფრთხის შემცველი ობიექტების (შემდგომში - ობიექტები) შემოწმებას  შრომის უსაფრთხოებისა და ჯანმრთელობის დაცვის და ტექნიკური/სამშენებლო უსაფრთხოების ნორმების დარღვევის პრევენციის კუთხით - როგორც საქართველოს ორგანული კანონი შრომის უსაფრთხოების შესახებ, ასევე საქართველოს მთავრობის დადგენილებით დამტკიცებული ტექნიკური რეგლამენტების ფარგლებში;
ბ) ობიექტების შემოწმებას სამშენებლო ტექნიკური მოთხოვნების დაცვის მიმართულებით - საქართველოს მთავრობის N477 დადგენილება „სიმაღლეზე მუშაობის უსაფრთხოების მოთხოვნების ტექნიკური რეგლამენტის დამტკიცების შესახებ,“ საქართველოს მთავრობის N429 დადგენილება „ამწე მოწყობილობების მოწყობისა და უსაფრთხო ექსპლუატაციის შესახებ ტექნიკური რეკლამენტის დამტკიცების შესახებ,“ საქართველოს მთავრობის N446 დადგენილება „ლიფტების უსაფრთხო ექსპლუატაციის შესახებ ტექნიკური რეგლამენტის დამტკიცების შესახებ,“ საქართველოს მთავრობის N361 დადგენილება „მშენებლობის უსაფრთხოების შესახებ ტექნიკური რეგლამენტის დამტკიცების თაობაზე;“

2. ინსპექტირების განხორციელების პროცესში მოწმდება ყველა აუცილებელი დოკუმენტაცია, რომელიც შეეხება ინსპექტირების განხორციელებისათვის საჭირო მიმართულებებს, ასევე საჭიროების შემთხვევაში ტარდება კვლევები, გაზომვები და ტექნიკური შემოწმება. 
3. ინსპექტირების განხორციელების ხანგრძლივობა დამოკიდებულია შესამოწმებელი ობიექტის სიდიდეზე.
მუხლი 3. ინსპექტორის უფლებები და ვალდებულებები ინსპექტირების  პროცესში
1. სამშენებლო/მომეტებული ტექნიკური საფრთხის შემცველ ობიექტზე ერთობლივ ინსპექტირების განხორციელებისას ჯგუფის თითოეულ წევრის უფლება-მოვალეობას წარმოადგენს:
ა) შევიდეს ობიექტზე და დადგენილი პროცედურის დაცვით დაუბრკოლებლად გადაადგილდეს სამშენებლო ობიექტის ტერიტორიაზე;

ბ) განახორციელოს ინსპექტირება შრომის უსაფრთხოებისა და ჯანმრთელობის დაცვასთან, მშენებლობისა და ტექნიკურ უსაფრთხოებასთან დაკავშირებული ნორმების  შესრულებაზე; 
გ) მოითხოვოს და მიიღოს ყველა საჭირო დოკუმენტაცია;
დ) ობიექტზე სპეციალური ხელსაწყოების გამოყენებით ჩაატაროს კვლევები, გაზომვები და ტექნიკური შემოწმება (საჭიროების შემთხვევაში);

ე) არსებული დოკუმენტაციის შესწავლის და საჭიროების შემთხვევაში ჩატარებული კვლევების, გაზომვებისა და ტექნიკური შემოწმების საფუძველზე გამოავლინოს შრომის/ტექნიკურ უსაფრთხოებასა და ჯანმრთელობის დაცვასთან, მშენებლობისა და ტექნიკურ უსაფრთხოებასთან დაკავშირებული დარღვევები;
ვ) განახორციელოს ქვემოთ მოცემული ერთი ან რამოდენიმე ქმედება:

- შეადგინოს ადმინისტრაციული სამართალდარღვევის ოქმი;

- მიიღოს დადგენილება კანონმდებლობით განსაზღვრული უფლებამოსილების აღსრულების საკითხებზე;
- შეაჩეროს ობიექტის მუშაობა, როგორც ერთ რომელიმე უბანზე, ასევე სრულიად სამშენებლო ობიექტზე (მათ შორის, ობიექტზე ტექნოლოგიური პროცესის, მექანიზმის, დანადგარის, მოწყობილობის, მათი ნებისმიერი კომბინაციის შეჩერება);
- მოამზადოს შესაბამისი დასკვნა აღმოჩენილი დარღვევების შესახებ;

- გასცეს მითითება დარღვევების აღმოფხვრის თაობაზე.
მუხლი 4. ინსპექტირების განხორციელება 
1. ინსპექტირების/მონიტორინგის განხორციელებაზე უფლებამოსილია მხოლოდ საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტი, საქართველოს ეკონომიკისა და მდგრადი განვითარების სამინისტროს სსიპ ტექნიკური და სამშენებლო ზედამხედველობის სააგენტო, ქალაქ თბილისის მუნიციპალიტეტის მერიის მუნიციპალური ინსპექცია, მათ უწყებაში დასაქმებული პირების (თანამშრომელთა) მეშვეობით;

2. ობიექტის ინსპექტირება უნდა ჩატარდეს ერთობლივი ჯგუფის წევრების მიერ ერთდროულად, ჯგუფში მყოფი თითოეული წევრის მონაწილეობით;

3. მონიტორინგის დაწყებამდე ჯგუფის თითოეული წევრი ვალდებულია ობიექტის ხელმძღვანელს/მფლობელს ან მის უფლებამოსილ პირს წარუდგინოს პირადობის დამადასტურებელი სამსახურებრივი მოწმობა და გააცნოს ობიექტზე შესვლის მიზეზი და საფუძველი;

4. ინსპექტირების განმახორციელებელი პირი უფლებამოსილია: ა) გაეცნოს სამშენებლო ობიექტზე მშენებლობის ტექნიკური უსაფრთხოების მოთხოვნებთან და დასაქმებულთა სიცოცხლესთან და ჯანმრთელობასთან დაკავშირებულ ყველა დოკუმენტს, მათ შორის ინსპექტირების სერთიფიკატს ან/და ტექნიკურ დოკუმენტაციას; ბ) გაესაუბროს სამშენებლო ობიექტზე მყოფ პერსონალს და სხვა კომპეტენტურ პირებს, ინსპექტირებისთვის საჭირო ინფორმაციის შეგროვების მიზნით; გ) ჩაატაროს აუცილებელი გაზომვები (საჭიროების შემთხვევაში), ტექნიკური შემოწმება და მიიღოს საჭირო ინფორმაცია; დ) განახორციელოს ობიექტის ფოტო ან/და ვიდეო გადაღება, რომლის მასალებიც შემდგომში შესაძლებელია გამოყენებულ იქნეს როგორც  მტკიცებულება; ე) განახორციელოს სხვა ღონისძიებები, რომელიც აუცილებელია ინსპექტირების მიზნებისათვის. 
5. ამ მუხლის მე-4 პუნქტით გათვალისწინებული უფლებამოსილების განხორციელების მიზნით, ინსპექტირების განმახორციელებელ პირს უფლება აქვს, თან იქონიოს კავშირგაბმულობის საშუალებები, პორტატიული პერსონალური კომპიუტერი, გამზომი ხელსაწყოები, ფოტო და ვიდეოკამერა, ასევე ინდივიდუალური დაცვის საშუალებები, რომლებიც ესაჭიროება მას ინსპექტირების სრულყოფილად და უსაფრთხოდ  განხორციელებისათვის;
6. თუ ობიექტის დათვალიერებისას გამოვლინდა დარღვევები, მათ შორის, გარემოებები, რომლებმაც შესაძლოა მყისიერი და უშუალო საფრთხე შეუქმნას ადამიანის სიცოცხლეს და ჯანმრთელობას ჯგუფის თითოეული წევრი უფლებამოსილია განახორციელოს საქართველოს კანონმდებლობით განსაზღვრული რეაგირების ზომები;
7. ინსპექტირების დროს ფიზიკური ან იურიდიული პირის საქმიანობის შესახებ მოპოვებული ინფორმაცია შესაძლოა გამოყენებულ იქნეს ინსპექტირების განხორციელების შემდგომ გადაწყვეტილების მისაღებად.
მუხლი 5. ინსპექტირების შედეგების შესახებ ადმინისტრაციულ სამართალდარღვევათა ოქმის შედგენა/დადგენილების მიღება

1. ინსპექტირების დასრულების შემდგომ, სააგენტოსა და ინსპექციის ერთობლივი მონიტორინგის ჯგუფის წევრები, აღნიშნული ჯგუფის მოქმედების ფარგლებში, გამოავლენენ სამშენებლო ობიექტზე არსებულ შეუსაბამობებს. შეუსაბამობის/შეუსაბამობების აღმოჩენის შემთხვევაში  ახდენენ მყისიერ რეაგირებას და აჩერებენ ობიექტზე სამუშაო პროცესს სრულიად ან ნაწილობრივ. ასევე სამშენებლო ობიექტს განუსაზღვრავენ ჯარიმას, თითოეული მათი კანონმდებლობით დადგენილი წესითა და ოდენობით;

 2. ინსპექტირების დასრულების შემდგომ, დეპარტამენტის თანამშრომელი/თანამშრომლები, იმ შემთხვევაში თუ გამოვლინდა კრიტიკული შეუსაბამობა, რომელიც საფრთხეს უქმნის ადამიანების სიცოცხლესა და ჯანმრთელობას, სამართალდარღვევის გამოვლენის ადგილზე, მყისიერად ადგენს ადმინისტრაციული სამართალდარღვევის შესახებ ოქმს, რომლითაც აჩერებენ სამუშაო პროცესს სრულიად ობიექტზე, ან იმ სამშენებლო უბანზე, სადაც გამოვლენილია ასეთი სახის დარღვევები;

3. იმ შემთხვევაში თუ გამოვლენილია ისეთი სახის კრიტიკული შეუსაბამობა, რომელიც საჭიროებს დამატებით შესწავლას, დეპარტამენტის თანამშრომლებს უფლება აქვთ სრული მოცულობით შეისწავლონ სამართალდარღვევა და ამის შემდგომ შეადგინონ სამართალდარღვევის ოქმი;

4. იმ შემთხვევაში თუ არ გამოვლინდა ისეთი შეუსაბამობა, რომელიც მყისიერ საფრთხეს უქმნის ადამიანების სიცოცხლესა და ჯანმრთელობას, ინსპექტირების ჯგუფის შრომის პირობების ინსპექტირების დეპარტამენტის თანამშრომელი, აძლევს გაფრთხილებას სამართალდამრღვევს, ადგენს მითითებას და განუსაზღვრავს ვადას მითითებით დადგენილი შეუსაბამობების აღმოსაფხვრელად;

5. მითითებით განსაზღვრული ვადის გასვლის შემდგომ, განმეორებითი ინსპექტირებისას, თუ დეპარტამენტის თანამშრომელი დაადგენს, რომ ყველა მითითება შესრულდა, დაასრულებს საქმის წარმოებას, ზემდგომი თანამდებობის პირისთვის გაკეთებული შესაბამისი მოხსენების საფუძველზე. იმ შემთხვევაში თუ დადგინდება, რომ ერთი ან რამოდენიმე მითითება არ შესრულდა, დეპარტამენტის თანამშრომელი შეადგენს ადმინისტრაციული სამართალდარღვევის შესახებ ოქმს, კანონმდებლობით დადგენილი წესით;

6.  სააგენტოს თანამშრომელი/თანამშრომლები, მომეტებული ტექნიკური საფრთხის შემცველი ობიექტების ინსპექტირების დასრულების შემდგომ, იმ შემთხვევაში თუ გამოვლინდა კრიტიკული შეუსაბამობა, რაც საფრთხეს უქმნის ადამიანების სიცოცხლესა და ჯანმრთელობას, ადგილზე ადგენს ინსპექტირების ოქმს, ნიშნავს და ატარებს სხდომას, რომლის შემდგომ გამოსცემს ობიექტის ექსპლუატაციის სრული ან ნაწილობრივი შეჩერების (მათ შორის, ობიექტზე ტექნოლოგიური პროცესის, მექანიზმის, დანადგარის, მოწყობილობის, მათი ნებისმიერი კომბინაციის შეჩერების) შესახებ დადგენილებას, აჯარიმებს ობიექტის მფლობელს და განუსაზღვრავს გონივრულ ვადას დარღვევის გამოსწორებისათვის;

7. სააგენტოს თანამშრომელი/ თანამშრომლები ობიექტების ინსპექტირების დასრულების შემდგომ, ობიექტზე გამოვლენილი მშენებლობის უსაფრთხოების ნორმების შემთხვევაში, ადგილზე ადგენს შემოწმების აქტს, ნიშნავს და ატარებს სხდომას, რომელთა საფუძველზე სააგენტო იღებს დადგენილებას ობიექტის მფლობელის მიმართ შესაბამისი სანქციების დაკისრების შესახებ.; 

8. ადმინისტრაციული სამართალდარღვევის შესახებ ოქმს ხელს აწერენ მასში მონაწილე პირები. ინსპექციისა და სააგენტოს თანამშრომლებთან ერთად ინსპექტირების განხორციელების თაობაზე სათანადო აღნიშვნა კეთდება შენიშვნის გრაფაში;

9. ადმინისტრაციული სამართალდარღვევის ოქმის ერთი ეგზემპლარი გადაეცემა ობიექტის წარმომადგენელს. ინსპექტირების ობიექტის ხელმძღვანელი ან მისი უფლებამოსილი პირი ოქმის მიღებას ადასტურებს მასზე ხელმოწერით;
10. ობიექტის ხელმძღვანელის ან მისი უფლებამოსილი პირის მხრიდან ოქმის ხელმოწერაზე უარის თქმის შემთხვევაში კეთდება შესაბამისი ჩანაწერი; 
11. ხელმოწერაზე უარის თქმის შემთხვევაში, ოქმი ეგზავნება ინსპექტირების ობიექტის ხელმძღვანელს ფოსტის მეშვეობით.
დანართი N2 - კითხვარი 
სამშენებლო ობიექტზე ინსპექტირების კითხვარი

ერთობლივი მონიტორინგის ჯგუფების ფარგლებში იმ კრიტიკულ შეუსაბამობათა ნუსხა, რომელმაც შესაძლებელია გამოიწვიოს ადამიანის სიცოცხლისა და ჯანმრთელობის ხელყოფა

1. სამშენებლო ობიექტის დასახელება
...................................................................................................................................................................

2. საიდენტიფიკაციო კოდი ....................................................................................................................

3. ობიექტის იურიდიული და ფაქტობრივი მისამართი:

იურიდიული: ........................................................................................................................................

ფაქტობრივი: .........................................................................................................................................

4. სამშენებლო ობიექტის ხელმძღვანელი/მფლობელი .....................................................................

...................................................................................................................................................................

                  



(სახელი, გვარი, პირადი ნომერი)

ტელეფონი: ...........................................................................................................................................

ელ. ფოსტა: ............................................................................................................................................

5. შრომის უსაფრთხოებაზე პასუხისმგებელი პირი  .........................................................................

                  








(სახელი, გვარი, პირადი ნომერი)
ტელეფონი: ............................................................................................................................................

ელ. ფოსტა: .............................................................................................................................................


6. ინსპექტირების განხორციელების თარიღი  

(წელი, თვე, რიცხვი)
7. დასაქმებულ პირთა რაოდენობა

	2. არის თუ არა ობიექტზე შრომის უსაფრთხოებაზე პასუხისმგებელი აკრედიტებული პირი? (დეპარტამენტი)
	
	
	
	

	3. არის თუ არა ობიექტზე ალკოჰოლური/ნარკოტიკული თრობის შემოწმებაზე პასუხისმგებელი პირი?  (დეპარტამენტი)
	
	
	
	

	4. არის თუ არა ყველა პირი, ვისაც მძიმე, მავნე და საშიშპირობებიან სამუშაოზე უხდება ყოფნა დაზღვეული სათანადო დაზღვევით?  (დეპარტამენტი)
	
	
	
	

	5. ობიექტი არის თუ არა უზრუნველყოფილი პირველადი სამედიცინო დახმარების საშუალებებით? (დეპარტამენტი)
	
	
	
	

	6. დასაქმებულები არიან თუ არა აღჭურვილი სამუშაოს სპეციფიკიდან გამომდინარე ინდივიდუალური დაცვის სათანადო საშუალებებით და ხორციელდება თუ არა კონტროლი ინდივიდუალური დაცვის საშუალებების სწორ გამოყენებასა და მოვლაზე? (დეპარტამენტი)
	
	
	
	

	7. ტარდება თუ არა სამშენებლო ობიექტზე შესაბამისი სამუშაოს სპეციფიკიდან გამომდინარე სათანადო სწავლება/ინსტრუქტაჟები შესაბამისი განათლებისა და გამოცდილების მქონე პირის მიერ? (დეპარტამენტი)
	
	
	
	

	8. მომდინარეობს თუ არა ობიექტზე სათანადო ჩანაწერების წარმოება (მათ შორის წარმოებს თუ არა ტრამვატიზმის/უბედური შემთხვევის აღრიცხვის, ინსტრუქტაჟების ჩატარების, ალკოჰოლური/ნარკოტიკული თრობის აღიცხვის და ა.შ. ჟურნალი)?  (დეპარტამენტი)
	
	
	
	

	9. არის თუ არა ობიექტზე არაქარხნული წესით, კუსტარულად დამზადებული კიბეები, ხდება თუ არა მათი გამოყენება და ხომ არ არის დარღვეული კიბეების გამოყენების კანონით დადგენილი წესები? (დეპარტამენტი)


	
	
	
	

	10. არის თუ არა ობიექტზე განთავსებული შესაბამისი მაფრთხილებელი ბარიერები/ნიშნები და არის თუ არა ისინი დამაგრებული კანონით დადგენილი წესის შესაბამისად? (დეპარტამენტი)
	
	
	
	

	11. იქ სადაც მიმდინარეობს მიწის სამუშაოები, ხდება თუ არა გამაგრება, რათა არ მოხდეს მიწის ჩამოშლა? (დეპარტამენტი)
	
	
	
	

	12. იქ სადაც არსებობს სიმაღლიდან ვარდნის საფრთხე არის თუ არა სამშენებლო ობიექტი აღჭურვილი სათანადო მოაჯირებით? (მერია, მე-5 კლასის შემთხვევაში ტექსა)
	
	
	
	

	13. სამშენებლო ობიექტზე არის თუ არა ხარაჩოები (მათ შორის სტატიკური, დაკიდული და გადასატანი) დამზადებული ქარხნული წესით, სწორად დაპროექტებული და ხორციელდება თუ არა მისი ექსპლოატაცია კანონით დადგენილი წესის შესაბამისად? (მერია, მე-5 კლასის შემთხვევაში ტექსა)
	
	
	
	

	14. არის თუ არა დამონტაჟებული უსაფრთხოების ბადეები კანონის მოთხოვნების დაცვით? (მერია, მე-5 კლასის შემთხვევაში ტექსა)
	
	
	
	

	15. ღიობები, ჭები, ლიფტის შახტები, კიბის უჯრედები და ნებისმიერი სხვა ადგილი, სადაც შესაძლოა ადამიანების ვარდნა, არის თუ არა დაფარული სპეციალური ხუფებით/ფენილებით? (მერია, მე-5 კლასის შემთხვევაში ტექსა)
	
	
	
	

	16. არის თუ არა სამშენებლო მოედანი და ღობე კანონით დადგენილი წესის შესაბამისად მოწყობილი? (მერია, მე-5 კლასის შემთხვევაში ტექსა) 
	
	
	
	

	17. არის თუ არა ამწე მოწყობილობის და უსაფრთხო ექსპლოატაციის შესაბამისად ამწის მუშაობის მექანიზმი გამართული?(ტექსა)
	
	
	
	

	18. არის თუ არა ამწე მოწყობილობის და უსაფრთხო ექსპლოატაციის შესაბამისად ამწეების (ურიკების) გადაადგილების, ამწის მობრუნების, ტვირთის ამწევი და ისრის შვერის ცვლილების მექანიზმებზე შესაბამისი გამართულად მომუშავე მუხრუჭები? (ტექსა)
	
	
	
	

	19. არის თუ არა სამშენებლო ობიექტზე არსებულ ლიფტზე ლიფტის სიჩქარის გადაჭარბების შემზღუდველი და ლიფტის ვარდნის ავარიული დამჭერები? (ტექსა)
	
	
	
	

	20. არის თუ არა სამშენებლო ობიექტზე ლიფტები დამონტაჟებული იმგვარად, რომ საპირწონისა და მიმმართველის მდგომარეობა გამორიცხავდეს კაბინის შეჯახებისა ან კაბინაზე საპირწონის ვარდნის ნებისმიერ რისკს? (ტექსა) 
	
	
	
	

	21. არის თუ არა ლიფტის ჩასასხდომი კაბინა აღჭურვილი კარის ჩამკეტებითა და კარის ბლოკირების სისტემით? (ტექსა) 
	
	
	
	

	22. არის თუ არა ლიფტი ჩართული განცალკევებულ ელექტრულ წრედში, ტექნიკური დოკუმენტაციით და სტანდარტით გათვალისწინებული ელექტრონული უსაფრთხოების მოწყობილობების ფუნქციონირების გარეშე? (ტექსა)
	
	
	
	


შენიშვნა - ერთობლივი ინსპეტირების პროცესში წაროშობილ გარემოებებში მოქმედების წესი:

> იმ შემთხვევაში თუ მონიტორინგი/ინსპექტირება ხორციელდება სამივე უწყების თანამშრომლის/თანამშრომლების მონაწილეობით, საქართველოს ეკონომიკისა და მდგრადი განვითარების სამინისტროს სსიპ ტექნიკური და სამშენებლო ზედამხედველობის სააგენტო ახორციელებს მე-17 – 22-ე პუნქტების შემოწმებას, ხოლო ქალაქ თბილისის მუნიციპალიტეტის მუნიციპალური ინსპექცია ახორციელებს მე-12 - მე-16 პუნქტების შემოწმებას/ინსპექტირებას;

> იმ შემთხვევაში თუ ინსპექტირებაში არ მონაწილეობენ სსიპ ტექნიკური და სამშენებლო ზედამხედველობის სააგენტოს თანამშრომლები, მე-17 – 22-ე მუხლები რჩება შეუვსებელი, ხოლო ობიექტზე მოითხოვება ლიფტების/ამწე მოწყობილობების ტექნიკური დოკუმენტაცია;

> იმ შემთხვევაში თუ ინსპექტირება ხორციელდება მუნიციპალური ინსპექციის თანამშრომლების მონაწილეობის გარეშე (მე-5 კლასის ობიექტები) - შრომის პირობების ინსპექტირების დეპარტამენტი ამოწმებს პირველი - მე-11 პუნქტის ფარგლებში, ხოლო სსიპ ტექნიკური და სამშენებლო ზედამხედველობის სააგენტო მე-12 – 22-ე პუნქტებს.

